分 張    潘艷姿
分張是一種美徳，也是快樂的延伸！咱的話講『有分張』道是「會曉分享」。
有的人心較開闊，只要伊若有物件，不管是濟抑少，不管是食的、穿的、用的，伊攏真願意和人共享，這道叫做『分張』。有分張的人，道算伊只有一屑仔物件，道會反出來和人共享。其實人生有真濟快樂，是建立佇和人共享的過程。
  咱有時會聽著人講：原住民較有分張。其實平地人有分張的嘛界濟，阮爸爸道是其中一個，伊少年的時，有當時嘛會去大市買菜，阮即口灶總共嘛即七個人，伊卻買像一二十人卜食的菜，阿母看一下強卜昏倒，問伊：阿你買買即濟，是卜請啥人？阿爸應：『汰有卜請誰人，咱無食許濟，提寡去送人！』我迭迭聽著伊安呢講。
    佇彼個無啥好討趁的年代，會當不時講：『提寡去送人』的人，是真無簡單的！   

